
ti lomihlambi noko yaye inaba lusi bayo yamana idibana, ipazamisa ngokwenje njalo aba gwebi abaya kunika i prize. Akum mangaliso uku bako kwaba danisiweyo, ababe zise inkomo zabo, ezati aza kangelwa noko zaziko. Ku bonakala ukuba kuya kwenziwa intlantana ezi mbalwa ngexa elizayo eziya kuti zingeniswe kuzo inkomo ezi sukuba ziza kubonwa.
Kwaye emfuleni ezantsi izi GUSHA ne BOKWE, baza aba gwebi bano kuzi bona kakuhle eza nyele ezinye, bati naba ntsundu batakazela kuso isi gwebo saba gwebi.
Kwaye kummandla emi kuwo indlu yama tyala kude kuye kuyo isi sazinge sama HASHE, abati aba gwebi ba keta awona adlule amanye ama hashe ngo buhle, kuba kwaku kangelwa nakuba kweli bawo uku kangeleka kwabo nakwi nxibo yabo.
Kwa miswa imi kango ye NQWELO zine ZIPANI zazo ecaleni lase kunene xa unyuka usiya e offisini. Batabata iyure ezi 6 aba gwebi pambi kokuba bagwebe.
Kwe linye icala lendlela yaye ilurozo lwe MPAHLA YE NDLU, ivela kwi sikolo sama shishini esise Blytbswood, eso ku cwela, (Carpenter) esi petwe ngu Mr. Brown, ozi tyeya, i press, i tafile zoku balela e ofisini, yimisebenzi ke leyo eye nziwa lu dodana olu funda kona, eya nconywa kunene.
Itafile enkulu ende izele zi NGOBOZI eze nziwe ngaba ntsundu. Kwaba ko ne MBIZA zo Mdongwe ingqayi ne mi panda emihle, zibukeka kanye, zenziwe ngaba ntsundu.
Kwa canciswa IZI LIMO ema caleni endlela epambi kwe ofisi, yangu mboniso omhle wama tanga i Kabiji, (cabbage) amatswele, i turnip, i tapile, i mbotyi, ozi habile, umgubo ne rigqolowa. Zaye zilungile kanye i tapile, bati ngama tswele angalinganiselwa ngo buhle nawase Koloni.
  Singenile e ofisini esisa kiwo esi kulu sibone imisebenzi yeminwe neyo bucopo obu lumkileyo, yaye ibekwe ezi tafileni ziyi migca emitatu. Kwabekwa kwenye itafile IMITUNGO emihle kunene ivela kwi zikolo nge zikolo.
Kwe pakati itafile kwabako i MAP eye nziwe nge minwe ivela e Blythswood, kodwa yona incwadi ekwe nziwe kuyo IMIFANEKISO nge pencil yanconywa ngabo bonke. Lowo wawu ngu msebenzi ka John Lusu, esi kolwayo ukuba wa zuza nezinye i prize, ku dibene neyo mjelo wamanzi.
Ekupeleni kwe tafile sibone, satya nokutya, i ZONKANA ezi mnandi, njalo njalo, esa kolwayo kunene zizo. Kwaba ko izinto nge zinto ezinje nge NQAWA ne GXEBEKA, nama QAGA oku gwada njalo njalo.
Umboniso owa nelisayo kakulu ngalo nyaka, nowa zuza i prize ye ponti ezi £10 YINDLU ka William Ndema, wakwa Mfula, osand’ ukwaka indlu entle yezi tena, efulelwe nge Zink ekangeleka ngo kungati yeyo Mlungu, ema gumbi mane, ine kitshini, ne onte, ne cibi lamanzi ela kiweyo vingci linga pandle kwendlu ekutiwa yi Tank; ine ndlu epezulu isitola sokudla. Une sitiya esi hle, sibiyelwe, sine miti etwala izi qamo, uno mjelo ne dam lamanzi. U John Mazamisa ohlala e Hlobo—wazuza eye sibini i prize ; za nconywa nje kodwa ezo Jan Kentani, Matthew, no Lambata, naba kwa ne zitiya ezi jikeleze izi ndlu zabo. Kwaku nge- niswa na magama ezi nye izi ndlu ezi ngama shumi 24 isahlulo sazo zizi ndlu ezi lungileyo, eza kiwe nge zi tena nanga matye.
Kwa rolwa i prize ezi 3 nge ZITIYA ezi biyelweyo ezi ne miti emi ninzi.
Kwaba jonge kwi hambiselo pambili yaba ntsundu singati ukuba cacisela kwetu amanani ezitiya ezi ngama shumi ama 38 zinemiti angama waka ama 3,165. U Matiwana wazuza i prize yokuqala. Esake sasi nemiti engama kulu ama 550; u Mnyamisa, uzuze eye sibini,—imiti ingama waka ama 250; wazuza eye sitatu u Jantji Gcingca esake sinama kulu ama 220 emiti. Kwa kutshwa i prize ezili nani nge MIJELO eye nziweyo, ipuma kude. Omnye upume isituba esi zimayile ezi 2 ucanda emaweni, napakati kwa matye, 
une dam, waungo ka John Nomganga. Ukuba kwakuya kubako i prize nge NTANGO ZAMATYE wayeya kuvuzwa u Barnabas wase Solo, osele lwakile udonga lwamatye, olubude buzi yard ezi ngama kulu ama 380, iludonga olunge gqitwa nalulupi e Koloni. Siya temba ukuba zobako enanini lokuvuzwa intango zamatye kulo nyaka uzayo, ekuya kuti olwanyele ezinye avuzwe umninilo nge ponti ezi £10 ngotango olude noluhle lwamatye.
U-CAPTAIN BLYTH pambi koku kutshwa kwama baso, wateta amazwana ambalwa ebulela ama Mfengu ngoku hambisela pambili kwawo emisebenzini efanelekileyo. Wati uyawu kumbula umboniso wabo wokuqala kulendawo. Kuqala babe ngayi qondi lento, besiti abanye kwenziwa iqinga loku pumelelisa ama Ngesi. Ngoku baya bona ukuba asili qinga lento, kuku nyuka kwabo. Wati aba fikele langa kwindawo aziyo ukuba bangenza ngayo bezimisele intliziyo zabo. Uwu bulele kakulu umsebenzi owe nziwa ngabacweli bemiti owa uko embonisweni, uvela e Blythswood. Waka nkanya ukuba ehletywa emapepeni endaba kusitiwa ucasene naba fundisi ne Mantyi, engum xinezeli waba Ntsundu watsho wati bayamazi bona ukuba akanjalo. Bayazi ukuba intliziyo yake inxakamele konke okulungileyo, esengozi lungiselele nje ngoko ebenjalo kakade, ukumela bonke abafun’ ukuqubela pambili, noko bamgxekayo kumapepa anje nge Cape Mercury.
Kute akugqiba ukuteta arolwa amabaso kwa kuhle ukubona abantu bevuzwa ngemisebenzi yabo, waku bona bezamkela  imali zabo ezandleni ze Mantyi enkulu leyo.
Besifanele uku kankanya i prize entsha kweli lizwe lama Mfengu, esitembayo ukuba iya kuhlala iko, izuzwe ngu Feltman nonyaka nge NQWELO YAMA HASHE eya nyele amanye enama hashe amabini ebotshiwe.
Alungiselelwa i dinner elungileyo ama Ngesi, baza aba- ntsundu baxelelwa inkomo ezi ntlanu, Silibele ntonye elumanyano lwobuzalwana esitembayo ukuba ayi kulibaleka kamva. Lonto yile azi lungiselelwanga inkosi zaba ntsundu namhla itafile yazo nje ngoko beku fudula kuse nziwa ngapambili. Saba lusizi ukubona umboniso wabamhlope, ababe lindele ukuzuza i prize bona ngoku nxila kwabo. Kwaza kwa buhlungu ngokunye ukuva into entle yabantu aba ntsundu baku bona oko, xa bati “ Ukuba ibisiti ngesise sibanjiwe. Ibala lidala isa hlulo esikulu.”— Kwa citakalwa yinkoliso yaba mnyama, kwa ngobo busuku bati abamhlope bazi gcobisa basisa ngobo busuku, kwada kwaye landelayo.
        IMFUDUKA YAMA NEGRO UKUSUKA E SOUTH
AMERICA.
IMFUDUKA yama Negro, abantu abamnyama abakwa ngaba zalwana kuti belizwe lase Africa, esuka kwi South American States, isa hambiseka. Amapepa ase New York afumene indaba eziti abantu aba li 100 amadoda nama nkazana, naba ntwana, into ezi pelileyo naku hamba, zambete amajacu, bafike e Jersey, nge 26 kule nyanga ifileyo, be bekisa e Liberia.
Iqela elivela lonke elizweni lika Philips, lipetwe ngu Richard Newton, umfo olumkileyo ontsundu, ote naye ngenxa ye mpato mbi wasele ncama, wasele siya kufuna neli qela apete lona kaya limbi e Liberia, lempato bayi fumana kwaba mhlope base Arkansas.
Imbali exelwa ngaba bantu ngoku dliwa, noku bonelelwa ngobu qokolo, noku bandezelwa, oku nzima iminyaka emininzi ilusizi. Ingxelo zabo zite zamane ziqiniselwa bubu nqina baba mhlope naba mnyama, nanga mapepa angase South. Iti ingxelo ngo Richard Newton, Rufus Patton, Ephraim Holmes, nezinye ke intloko zezindlu, xa baxela ukubandezelwa kwabo, ngabebe nemihlaba, nabe zitora,
